
第八組：2008/3/12
壹、明六種四法能淨尸羅
如是菩薩為求多聞，知多聞義，已隨說行，故能令尸羅清淨。
清淨尸羅法，應當修行。(116b)
問曰：何等法能令尸羅清淨？

答曰：

一、第一種四法：護三業，亦不得護法，不存我見及種種見，迴向薩婆若
護身口意業，亦不得護法，終不令我見，及以餘見雜，
迴向薩婆若，此四淨尸羅。
  

行者修此四法，尸羅自然清淨。

（一）能護三業
護身口意業者，常應正念身口意業，乃至小罪不令錯謬。譬如龜、鱉常護頭足。
（二）亦不得護法
此人深樂空故，於第一義中而亦不得護三業法。
（三）不存我見及種種見
有人雖見法空，謂知空者在，是故說不雜
我見、眾生見、人見、壽
者見、知者見。

（四）迴向薩婆若
迴向薩婆若者，持戒果報不求餘福，但為度一切眾生以求佛道。

是為四。
二、第二種四法：無我我所心，無斷見、無常見，入於眾緣法
復有四法，能令尸羅清淨。所謂：

　    無我我所心，亦無斷、常見，入於眾緣法，則能淨尸羅。

（一）無我我所心
無我我所心者，不貪著我、我所心，但知此心虛妄顛倒而無我法。

（二）無斷見、（三）無常見
無斷、常見者，以斷、常見多過故。

（四）入眾緣法
入眾緣法者，知諸法從眾緣生，無有定性，行於中道。

如是四法
能淨尸羅。
三、第三種四法：行四聖種，行十二頭陀，不樂眾鬧，念何故出家
復有四法能淨尸羅。所謂：

　    行四聖種行，
及十二頭陀，亦不樂眾鬧，念何故出家。

（一）行四聖種
四聖種者，所謂：趣得衣服而足，趣得飲食而足，趣得坐臥具而足，樂斷樂修行
。

（二）行十二頭陀
十二頭陀者，所謂：
1.受阿練若法，2.受乞食法，3.糞掃衣，4.一坐，5.常坐，6.食後不受非時飲食，
7.但有三衣，8.毛毳衣，9.隨敷坐，10.樹下住，11.空地住，12.死人間住。
（三）不樂眾鬧
亦不樂眾鬧者，不與在家、出家者和合。有人雖行阿練若法，多知、多識故，多人(116c)往來，是故說不樂眾鬧；若至餘處，若心不與和合。

（四）念何故出家
何故出家者，行尸羅者作是念：「我何故而出家？」念已，隨出家事欲成就故，如所說行。

是為四。
四、第四種四法：五陰無生滅，六性如法性，見六情亦空，不著世俗語
復有四法能淨尸羅，所謂：

　    五陰無生滅，六性
如法性，見六情亦空，不著世俗語。
如是之四法，亦能淨尸羅。
   

（一）五陰無生滅
五陰無生滅者，思惟五陰本末故，見五陰無生滅者
。
（二）六性如法性
見地等六性如法性，如法性不可得，六性亦不可得。
（三）見六情亦空
知六情雖是苦樂等心心數法因緣，
以正智推求，亦知是空。
（四）不著世俗語
了達三種皆知是空，有行者貪著於空則還妨道，是故說：「莫貪著空」，隨於世俗說空名字。
如是法者能淨尸羅。

1、【因論生論】：明「以空故，空亦應捨」之理
問曰：若爾者，云何言五陰諸法？

答曰：以空故，五陰諸法空。最後言「莫著於空」者，空亦應捨，如是無有邪疑法妨礙尸羅。
2、【因論生論】：釋五陰諸法非空非不空之疑
問曰：五陰諸法，以有相可相故，決定有。如說：「色是苦惱相，覺苦樂是受相。」現有如是等諸相，云何言非空非不空？

答曰：
（1）以無相門觀五陰空
〔1〕惱壞是色相，
何等為是色？若惱是色相，離相無可相。
〔2〕此相在何處，無相無可相，世界終無有，無相有可相。
〔3〕相與及可相，非合非不合，
其來無所從，去亦無所至。

〔4〕若有合非合，成於相可相，如是則為失，相及可相相。　(117a)
〔5〕以相成可相，相亦不自成，相自不能成，云何成可相？

〔6〕世界甚可愍，分別相可相，迷惑諸邪徑，
邪師所欺誑。
〔7〕相可相則是，無相無可相，如是眼見事，如何不能知？
〔8〕隨計相可相，有如是戲論，隨起戲論時，則隨
煩惱處。
（2）以不來不去門觀諸陰、性、入空

復次，行者以不來不去門，
觀諸陰、性、入空。如說：

A、舉生老病死及陰界入
　     生老病死法，生時無從來；生老病死法，滅時無所去。
　     諸陰界入性，生時無從來，滅時
無所去，佛法義如是。

B、舉火喻
如火非人功，亦不在鑽木，和合中亦無，而因和合有。
　     薪盡則火滅，滅時無所去，諸緣合故有，緣散則皆無。

C、舉眼識喻
眼識亦如是，不在於眼中，不在於色中，亦不在中間；
　     不在和合中，亦不離和合，亦不從餘來，而因和合有，
　     和合散則無；諸法亦如是，生時無從來，滅時無所至。

D、舉龍雨喻
　     如彼龍心力，而有陰雲現，不從龍身出，亦不餘處來；
　     而此
大陰雲，雨流滿世界，然後乃消滅，亦無有去處。
　     如雲無來去，諸法亦如是，(117b)生時無從來，滅時無所去。

E、舉壁上畫人喻
　     如壁上畫人，不在一一彩，
亦不在和合，壁中亦復無；
　     畫師所亦無，畫筆中亦無，不從餘處來，而因和合有，
　     和合散則無；諸法亦如是，有時無從來，無時無所去。

F、舉燈喻
　     燈炎不在油，亦不從炷出，亦不餘處來，而因油炷有。
　     因緣盡則滅，
滅時無去處，諸法來去相，皆亦復如是。
五、第五種四法：能自思量不自高、下他，信解自他無所得，心猗無有慢，觀諸法平等
復有四法能淨尸羅。所謂：

能自思量身，不自高、下他，此二無所得，心猗
無有慢，
觀諸法平等，是四淨尸羅。

（一）能自思量不自高、下他
能自思量者，行者作是念：「我身不淨、無常、死相，為何所直？」如是念已，即不自高、下於他人。
（二）信解自他無所得
信解身及他──無我、我所，故無所得。

（三）心猗無有慢
猗
者，得如是法故，心輕柔軟，堪任受法；以此猗樂，心不自高。

（四）觀諸法平等
觀諸法平等者，以空觀有為、無為法一切悉等，無上、中、下差別。
如說：
1、以空觀故無上、中、下差別　
〔1〕若當因於下，而有中上者，下不作中上，云何因下有？
下自作下者，中上先定有。　  

〔2〕若當因於中，而有下上者，中不作下上，云何因中有？
中自作中者，下上先定有。

〔3〕若當因於上，而有中下者，上不作中下，云何因上有？(117c)
上自作上者，中下先定有。  　

〔4〕因下不得作，不因亦不得。若先定有者，不應因於下；
若先定無者，云何成中上？　

〔5〕因中不得作，不因亦不得。若先定有者，不應因於中；
若先定無者，云何成下上？　  
〔6〕因上不得作，不因亦不得。若先定有者，不應因於上；
若先定無者，云何成中下？

2、佛、法、眾生皆平等

（1）佛、法、眾生以空一相故等而無別
復次，以空一相故，觀諸法皆平等；眾生亦如是。如說：

智者於空中，不說分別相。　  
空一而無異，能如是見空，是則為見佛，佛不異空故。　  
說言諸佛一，一切眾生一，一切法一法，無上中下別。　　
（2）離自他性

一切佛世尊，離自性他性；一切諸眾生，亦離自他性；　　
一切法亦爾，離自性他性。以是因緣故，是故名一相。　　
（3）離有無

有諸佛則非，無諸佛亦非；有諸眾生非，無諸眾生非；　　
有諸法則
非，無諸法亦非。離於有無故，名之為平等。　　
（4）離取著、無分別
一切佛世尊，眾生及諸法，一切不可取，名諸法平等。　　
一切佛眾生，及法無差別，不可分別故，名之為平等。(118a)
（5）離來去

諸佛與眾生，并及一切法，入生住滅中，寂滅無所有；
亦無所從來，亦復無所去，以無來去故，名之為平等。　　
（6）離等非等四句

諸佛與眾生，并及一切法，悉皆無所有，過一切有道。　　
此三非是等，亦復非非等，非等非非等，非非等不等。　　
（7）小結
如是說諸法，皆等無差別。
六、第六種四法：善能信解空，不驚無相法，眾生中大悲，能忍於無我
復有四法能淨尸羅。如說：

善能信解空，不驚無相法，
眾生中大悲，能忍於無我。

如是之四法，亦能淨尸羅。

（一）明善能信解空──以四門不生之自他二門為例
行者了達諸法無自性、無他性故，名為信解空。如說：

　〔1〕一切所有法，終不自性生。若從眾緣生，則應從他有；
　〔2〕不從自性生，云何從他生？自性已不成，他性亦復無。
　〔3〕若離自性生，
則無有自性；若離於自性，則無有自相。
　〔4〕自性自性相，不以合故有，不以散故無，
二定有則無。
　〔5〕他不能生法，自亦不能生，自他亦不能，離二亦不生。
　〔6〕若無有自者，云何從他生？離於世俗法，則無有自他。
　〔7〕若他從他生！他即無自
體，無體則非有，以何物生他？(118b)
〔8〕以無自體故，他生亦復無；四種皆空故，無法定生滅。

（二）明不驚無相法
不驚無相者，信樂遠離諸相故不驚。如
說：

〔1〕一切若無相，一切即有相，寂滅是無相，即為是有法。

　〔2〕若觀無相法，無相即為相；若言修無相，即非修無相。

　〔3〕若捨諸計著，名之為無相；取是捨著相，則為無解脫。

　〔4〕凡以有取故，因取而有捨，離取取何事，名之以為捨。

　〔5〕取者所用取，及以可取法，共離俱無有，是皆名寂滅。

　〔6〕若法相因成，此即為無性，若無有性者，此即無有相。

　〔7〕若法無有性，此即無相者；云何言無性，即名為無相！

　〔8〕若用有與無，亦遮亦應聽，雖言心不著，是則無有過。

　〔9〕何處先有法，而後不滅者？何處先有然，而後有滅者？
　〔10〕此有相寂滅，同無相寂滅，是故寂滅語，及寂滅語者，
　〔11〕先來非寂滅，亦非不寂滅，亦非寂不寂，非非寂不寂。

（三）明眾生中大悲
眾生中大悲者，眾生無量無邊故，悲心亦廣大。

復次，諸佛法無量、無邊、無盡如虛空，悲心是諸佛法根本，能得大法故，名為大悲。一(118c)切眾生中，最大者名為佛，佛所行故，名為大悲。

（四）明能忍於無我
忍無我法者，信樂實法故，諸佛皆一涅槃道故，名為無我法。
◎若入此法中心則不忍，如小草入火則燒盡；若真金入火，能堪忍無失。
⊙如是若凡夫人不修習善根，入無我中不能堪忍，即生邪疑。
⊙是菩薩無量世來修習善根，智慧猛利，諸佛護念，雖未斷結使，入無我法中心能忍受。

◎無我法者，陰、界、入、十二因緣等諸法是。破我因緣如先說。

是故欲淨尸羅，當行此四法。
貳、真偽沙門之抉擇
一、明四種破戒而似持戒之比丘
復次，有四破尸羅，而似持尸羅，行者
當精進，自制慎莫為。
《寶頂
經．迦葉品》中，佛告迦葉：四種破戒比丘似如持戒比丘。何等四？ 

（一）說有我論者
迦葉！有比丘於經戒中，盡能具行而說有我。迦葉！是名破戒似如持戒。

（二）我見不息者
復次，迦葉！有比丘誦持律經守護戒行，於身見中不動不離，是名破戒似如持戒。

（三）見有所得者
復次，迦葉！有比丘具行十二頭陀，而見諸法定有，是名破戒似如持戒。

（四）怖畏一切法空者
復次，迦葉！有比丘緣眾生行慈心，聞諸行無生相心則驚畏，是名破戒似如持戒。

（五）小結
迦葉！此四破戒人似如持戒。

二、明四種沙門

復次，世尊之所說：沙門有四品，應為第四者，遠離前三種。
（一）標四種沙門之名
〈迦葉品〉中說四種比丘者
，應學第四沙門，不應為三。何等為四？

佛告迦葉：有四種沙門：一者、形色相沙門，二者、威儀矯異沙門，三者、貪求名利沙門，四者、真實行沙門。

（二）別釋四種沙門之義
1、形色相沙門
云何名為形色相沙門？
有沙門形、沙門色相，所謂(119a)著僧伽梨，剃除鬚髮，執持黑鉢，而行不淨身業、不淨口業、不淨意業，不求
寂滅，不求
善，慳貪、懈怠、行惡法、破戒
、不樂修道，是名形色相沙門。

2、威儀矯異沙門
云何威儀矯異沙門？
具
四種威儀審諦安詳，趣得衣食行聖種行，不與在家、出家和合，少於語言，以是所行欲取人意，心不清淨。如此威儀不為善、不為寂滅，而見諸法定有。於空、無所有法，畏如墮坑；見說空者，生怨家想，是名威儀矯異沙門。

3、貪求名利沙門
云何為貪求名利沙門？
有沙門雖──強能持戒，作是念：「云何令人知我持戒？」
強求多聞，「云何令人知我多聞？」
強作阿練若法，「云何令人知我是阿練若？」
強行少欲、知足、遠離，「云何令人知我少欲、知足，行遠離法？」──非為厭離心故，非為滅煩惱故，非以求八
直聖道故，非為涅槃故，非度一切眾生故，是名求名利沙門。

4、真實行沙門
云何真實行沙門？
有沙門──尚不貪惜身，何況惜名利！聞諸法空無所有，心大歡喜，隨說而行。
尚不貪惜涅槃而行梵行，何況貪惜三界！
尚不著空見，何況著我、人、眾生、壽者、命者、知者、見者見。
於
諸煩惱中而求解脫，不於外求。
觀一切法本來清淨無垢，此人但依於身，不依於餘；
以諸法實相，尚不貪法身，何況色身。
見法離相，不以言說，尚不分別無為聖眾，何況眾人
！
不為斷、不為修習，故不惡生死、不樂涅槃──無縛、無解；知諸佛法無有定相，知已，不往來生死，亦復不滅。迦葉！是名
隨真實行沙門。

（三）抉擇應行第四真實行沙門
迦葉！汝等應勤行真實(119a)行沙門，莫為名字所害。
參、抉擇持戒的目的與利益
一、遮非──不為富饒、怖畏而持戒
復次，不為王等法，而持於尸羅；亦不依生等，而持於尸羅。
行者欲淨尸羅，不應為王等法。

◎王等法者，佛為淨德力士說：「善男子！菩薩尸羅者，乃至失命因緣猶不破戒。
不期為國王故持戒，不期生天故持戒，不期為釋提桓因、不為梵天王、不為富樂自在力故持戒，不為名聞稱讚故、不為利養故持戒，不為壽命故、不為飲食、衣服、臥具、醫藥、資生物故持戒。
◎不依生等法者，不為生天、人持戒；不自依持戒，不依他持戒；不依今世持戒，不依後世持戒；不依色，不依受、想、行、識；不依眼、不依入，不依耳、鼻、舌、身、意故持戒；不依欲界、色界、無色界故持戒；不為得脫地獄、畜生、餓鬼、阿修羅惡道故持戒；不為畏天中貧故持戒，不為畏人中貧故持戒，不為畏夜叉貧故持戒。」
二、顯是──持戒的目的與利益
（一）為欲令三寶久住而持戒

問曰：若不為如此等法者，為何法故持戒？

答曰：為欲令三寶，久住故持戒；為欲得種種，利益故持戒。
三寶久住者，為不斷佛種故持戒，為轉法輪故持戒，為攝聖眾故持戒；
為脫生、老、病、死，憂、悲、苦、惱故持戒；為度一切眾生故持戒；為令一切眾生得安樂故持戒；為令眾生到安樂
處故持戒；為修禪定故持戒；為智慧、解脫、解脫知見故持戒。是事如《淨德經》
中廣說。

（二）明持戒的利益
　菩薩能如是，成就於尸羅，(119c)不失於十利，及餘種種利；
　亦復不墮於，四難處邪道；不得四失法；不值四壞法；
　又得不欺誑，諸佛等四法；能過墮地獄，十事諸怖畏。
1、不失於十利
不失於十利者，
〔1〕不失常為轉輪聖王，常於彼中不失不放逸心；

〔2〕不失常作釋提桓因，常於彼中不失不放逸心；

〔3〕常不失求諸佛道；
〔4〕常不失諸菩薩所教化事；
〔5〕常不失樂說辯才；
〔6〕常不失種諸善根，福德，滿足所願；
〔7〕常不失為諸佛菩薩賢聖所讚；
〔8〕常不失疾能具足一切智慧。
是為十。

2、得餘種種利
種種利者，於種種功德不退失。如《經》中說：「菩薩善守持戒，常為諸天所讚，諸龍王善護，諸人供養，常為諸佛所念，常為世間
大師，愍念眾生。」

3、不墮四難處等邪道
不墮四難處等邪道者，菩薩能如是成就尸羅者，不墮四難處：

一、不生無佛處。  二、不生邪見家。

三、不生長壽天。  四、不墮一切惡道。

4、得四不失法
得四不失法者，
一、不失菩提心。    二、不失念佛。

三、不失常求多聞。  四、不失念無量世事。

5、不值四壞法
不值四壞法者，
一、不值法壞。  二、不值刀兵。

三、不值惡毒。  四、不值飢餓。

6、得四不誑法
得四不誑法者，
一、不欺誑十方諸佛。  二、不欺誑諸天神等。

三、不欺誑眾生。      四、不自欺誑身。

7、過墮地獄等十怖畏
又過十怖畏者，菩薩如是清淨持戒，能過墮地獄等十怖畏。何等十？

一、能過地獄怖畏。

二、能過畜生怖畏。

三、能過餓鬼怖畏。

四、能過貧窮怖畏。

五、能過誹謗、呵罵、惡名怖畏。

六、能過諸煩惱所覆怖畏。

七、能過(120a)聲聞、辟支佛正位怖畏。

八、能過天人、龍神、夜叉、乾闥婆、阿修羅、迦樓羅、緊那羅、摩畝羅伽等怖畏。

九、能過刀兵、惡毒、水火、師子、虎狼、他人所害怖畏。

十、能過邪見怖畏。

菩薩如是淨持於戒，則能住諸佛法，所謂四十不共法，
堪任
為法器。
� 《大正藏》原作「第六」，今依【宋】本等改作「第三十三」。（大正26，116d，n.7）


� 《大寶積經》〈郁伽長者會19〉卷82(大正11，479b18-22)：「復次，長者！出家菩薩聞淨戒已，復應如是學四淨戒。何等四？謂身淨戒亦不得身，謂口淨戒亦不得口，離於諸見發一切智心。長者！是名四淨戒。」


� 雜＝離【宋】【元】【明】【宮】（大正26，116d，n.8）


� 者＋（見命）【宋】【元】【明】【宮】（大正26，116d，n.9）


� 《大寶積經》〈郁伽長者會19〉卷82(大正11，479b22-25)：「復次，長者！出家菩薩聞淨戒已，應如是學於四淨戒。何等四？離於我想、棄於我所，遠斷、常見，解因緣法。長者？是名四淨戒。」


� 四法：1、無我我所心，2、無斷見，3、無常見，4、入眾緣法。


� 行＝法【宋】【元】【明】【宮】（大正26，116d，n.10）


� 《大寶積經》〈郁伽長者會19〉卷82(大正11，479b14-18)：「復次，長者！出家菩薩如出家法住。長者！云何名為如出家法住？是出家菩薩聞淨戒已，應如是學修四淨戒。何等為四？謂住聖種，樂於頭陀，不親近於在家、出家，不諂曲住阿練兒處。」


� （1）《阿毘達磨品類足論》卷7〈6 辯攝等品〉(大正26，718c18-20)：「樂斷樂修聖種云何？謂樂斷樂修增上所起善有漏、無漏道，是名樂斷樂修聖種。」


（2）《阿毘達磨大毘婆沙論》卷181(大正27，909c19-24)：


「問：樂斷、樂修有何差別？


答：樂斷煩惱，樂修聖道。


復次，無間道名樂斷，解脫道名樂修。


復次，見道名樂斷，修道名樂修，如見道、修道。如是見地、修地，未知當知根、已知根應知亦爾。


復次，樂斷者顯諸忍，樂修者顯諸智。


樂斷、樂修是謂差別。」


� 《放光般若經》卷5〈27 問觀品〉(大正8，37a15-17)：「舍利弗！諸法皆無所生。何以故？五陰無所生，六情亦無所生，六性──地、水、火、風、空、識，是六性亦無所生。」


六性即地、水、火、風、空、識，亦是六界或六大。參見瓜生津隆真校註《十住毘婆沙論（Ⅱ）》（《新國譯大藏經》12，p.413，n.10）。


性（gotra）：種、種族；姓、種姓、族姓；性、種性、自性；類、種類、品類。《漢譯對照梵和大辭典（上）》p.436。


界（dhātu）：界，身界，世界，大，根，性，根性，種性，種。《漢譯對照梵和大辭典（上）》p.640。


� 《大寶積經》〈郁伽長者會19〉卷82(大正11，479b25-27)：「復次，長者！出家菩薩聞淨戒已，應如是學於四淨戒。何等四？謂陰無所有，界如法界，入如空聚，不住假名。長者！是名四淨戒。」


�〔者〕－【宋】【元】【明】【宮】（大正26，116d，n.11）


�《阿毘達磨俱舍論》卷3〈2 分別根品〉(大正29，14b4-5)：「心所依者，眼等六根，此內六處是有情本。」


� 《五事毘婆沙論》卷1〈1 分別色品〉(大正28，989c19-22)：「問：依何義故說之為色？答：漸次積集，漸次散壞，種植生長，會遇怨親，能壞能成皆是色義。佛說變壞故名為色，變壞即是可惱壞義。有說變礙故名為色。」


�【1】《中論》卷1〈觀染染者品第六‧第4偈〉（大正30，8b13-14）：


「染者染法一， 一法云何合？染者染法異，異法云何合？」


【2】《中論》卷1〈觀染染者品第六‧第5偈〉（大正30，8b20-21）：


「若一有合者，離伴應有合；若異有合者，離伴亦應合。」


【3】《中觀論頌講記》(p.138-p.139)：「和合，既不出一異，現在就從一異門去破。你所說的和合，是一法而和合呢？還是異法而和合？假定說，「染者」與「染法」是「一」，「一法」怎麼能夠「合」？要說合，一定是這法與那法合；若但是一法，那是絕對說不上合的，如指的不能自觸。假定說，「染者」與「染法」是差別各「異」的，「異法」又怎麼能夠「合」？因為合，要兩法有涉入、滲合的關係，若各各差別，怎樣和合得起？所以，不同而各有自體的，只可說堆積，不可說和合。一異的所以不能和合，論中更舉出理由。如果一定說染染者是「一」而可以「有」和「合」的，那麼，「離」了「伴」侶，也「應」該「有」和「合」。有前心時無後心，有了後心而前心又滅，彼此不相及，怎說心心所法和合相應生？若說一法不能合，還是「異」法才「有」和「合」的可能。那麼，兩法和合在一處時，這還不是你是你我是我，根本生不起關係；伴與非伴，又有什麼差別？所以說「離伴亦應合」。論主所以用破一的理由同樣的去破異，因為獨存的一，與孤立的異，只是同一思想的兩面。所以獨存的一不成立，一個個孤立的異也就不成。一異和合既都不能建立，染染者的成立，自然大成問題。真常唯心者說真妄和合，當然也此路不通！」


�【1】《中論》卷1〈觀染染者品第六‧第10偈〉（大正30，8c18-19）：


「如是染染者，非合不合成，諸法亦如是，非合不合成。」


【2】《中觀論頌講記》(p.141)：「「染」與「染者」，各各有獨立的自體，說和合，說別異，都不得成，唯是緣起無自性的假名染染者，相依相待而存在。所以說：「非合不合成」。貪染與染者是這樣，瞋染與染者，癡染與染者，也是這樣。三毒是這樣，一切煩惱，一切諸法，無不是這樣。所以說：「諸法亦如是，非合不合成」。」


�【1】《中論》卷1〈觀六種品第五‧第4偈〉（大正30，7c4-5）：


「相法無有故，可相法亦無，可相法無故，相法亦復無。」


【2】《中論》卷1〈觀六種品第五‧第5偈〉（大正30，7c9-10）：


「是故今無相，亦無有可相，離相可相已，更亦無有物。」


【3】《中觀論頌講記》(p.128)：「不知相法與可相法，是相待共存而不能獨立存在的，虛空與無礙性，那裡可以分離！所以要有無礙性的能相，才有虛空的可相法，假使無礙的能「相法無有」，那「可相」的虛空「法」，也就「無」有。反過來說：要有虛空的可相法，才有無礙性的能相，假使「可相」的虛空「法」是「無」，那麼，能「相」的無礙「法」自然「亦復無」有了。這兩者既然是因緣的存在，就都沒有自性，「是故」，現「今無」有「相」法，也「無有可相」法，「離」了這「相可相」法以外，還有什麼東西是虛空呢？所以說：「更亦無有物」。物，是實有自體的東西。虛空是這樣，其他的一切法，也是這樣。因為一切法，不出相與可相的二法，相可相的二法不可得，一切法也就都沒有自體了。」


� 邪徑＝所經【宋】【元】【明】【宮】（大正26，117d，n.1）


� 隨＝墮【宋】【元】【明】【宮】（大正26，117d，n.2）


� 《中觀今論》(p.23)：「不來不去，在《雜阿含經》的《第一義空經》，也曾說到。在顯示緣起的有因有果而無作無受時說：「眼生無所從來，滅亦無所至」。這即是在緣起的生滅中，指出不來不去的中道。」


� 時＝已【宋】【元】【明】【宮】（大正26，117d，n.3）


�《佛說老女人經》卷1(大正14，911c28-912a10)：「


老女人言：生從何所來，去至何所？老從何所來，去至何所？病從何所來，去至何所？死從何所來，去至何所？色、痛痒、思想、生死、識，從何所來，去至何所？眼、耳、鼻、口、身、心，從何所來，去至何所？地、水、火、風、空，從何所來，去至何所？


佛言：善哉！問是大快。


生無所從來，去亦無所至；老無所從來，去亦無所至；病無所從來，去亦無所至；死無所從來，去亦無所至。


色、痛痒、思想、生死、識，無所從來，去亦無所至。


眼、耳、鼻、口、身、心，無所從來，去亦無所至。


地、水、火、風、空，無所從來，去亦無所至。諸法皆如是。」


�《佛說老女人經》卷1(大正14，912a11-14)：「譬如兩木相揩，火出還燒木，木盡火便滅。佛問：老女人！是火從何所來，去至何所？老女人言：因緣合便得火，因緣離散火便滅。佛言：諸法亦如是，因緣合乃成，因緣離散即滅。法亦無所從來，去亦無所至。」


�《佛說老女人經》卷1(大正14，912a15-16)：「目見色即是意，意即是色，二者俱空無所有，成、滅亦如是。」


� 此＝比【宋】（大正26，117d，n.4）


� 《佛說老女人經》卷1(大正14，912a22-24)：「譬如雲，起陰霧便雨，不從龍身出，亦不從龍心出，皆龍因緣所作，乃致此雨。諸法亦無所從來，去亦無所至。」


� 彩＝綵【宋】【元】【明】【宮】（大正26，117d，n.5）


� 《佛說老女人經》卷1(大正14，912a24-27)：「譬如畫師，先治壁板素，便和調諸彩自在所作，是畫不從壁板素出，亦不從人手出，隨意所作各各悉成。生死亦如是，各自隨所作行。」


�《雜阿含經》卷11(大正2，74c28-75a6)：「姊妹！譬因膏油、因炷，燈明得然。彼油無常，炷亦無常，火亦無常，器亦無常。若有作是言：無油、無炷、無火、無器，而所依起燈光，常、恆、住、不變易，作是說者為等說不？


答言：「不也，尊者難陀！所以者何？緣油、炷、器然燈，彼油、炷、器悉無常，若無油、無炷、無器，所依燈光亦復隨滅、息、沒、清涼、真實。」」


� 猗＝倚【宋】【元】【明】【宮】下同（大正26，117d，n.6）


� 《大寶積經》〈郁伽長者會19〉卷82(大正11，479b28-c2)：「復次，長者！出家菩薩聞淨戒已，應如是學於四淨戒。何等四？知我不得我，聞覺於他令心清淨，心不樂住一切法等，無有動搖。長者！是名四淨戒。」


�《雜阿含經》卷27(大正2，191c5-6)：「有身猗息，有心猗息：彼身猗息即是猗覺分。」


《雜阿含經》卷27(大正2，194a19-21)：「有七覺分現於世間，所謂念覺分，擇法覺分，精進覺分，喜覺分，猗覺分，定覺分，捨覺分」


猗3〔ㄜ〕：柔美貌。《集韻‧上哿》：“猗，柔貌。（《漢語大詞典（五）》p.75）


�【1】《中論》卷3〈觀時品第十九．第1偈〉(大正30，25c6-7)：


「若因過去時，有未來現在，未來及現在，應在過去時。」


《中論》卷3〈觀時品第十九．第2偈〉(大正30，25c24-25)：


「若過去時中，無未來現在，未來現在時，云何因過去？」


《中論》卷3〈觀時品第十九．第3偈〉(大正30，26a6-7)：


「不因過去時，則無未來時，亦無現在時，是故無二時。」


《中論》卷3〈觀時品第十九．第4偈〉（大正30，26a13-14）：


「以如是義故，則知餘二時，上中下一異，是等法皆無。」


【2】詳見《中觀論頌講記》(p.347-349)


�【1】《中論》卷2〈觀有無品第十五．第1偈〉（大正30，19c22-23）：


「眾緣中有性，是事則不然！性從眾緣出，即名為作法。」


【2】《中論》卷2〈觀有無品第十五．第2偈〉（大正30，19c27-28）：


「性若是作者，云何有此義？性名為無作，不待異法成。」


【3】《中觀論頌講記》(p.247-p.249 )：「說有性，不出自性、他性、或非自他性的三者。說無性，外人或以為一切都沒有，或以為壞有成無。眾生妄見，不出此四句。現在先觀自性有不成。本頌以眾緣生的事實，破他有自性。所以這裡所破的主要對象，是佛法中的有所得學者。有所得的大小乘學者，以為十二緣起的『此有故彼有』，『此無故彼無』，是自相有的緣起法，是實有實無的。所以破斥道：既承認諸法是因緣和合生，那就不能說他有自性；因緣有與自性有的定義，根本是不相吻合的。『自性』，依有部的解說，與自體、自相、我，同一意義。承認自體如此成就的，確實如此的（成、實）自性，就不能說從眾緣生。凡從眾緣生的，即證明他離卻因緣不存在，他不能自體成就，當然沒有自性。所以說：「眾緣中有性，是事則不然」。假定不知自性有與因緣有的不能並存，主張自「性」有或自相有的法，是「從眾緣出」的。承認緣起，就不能說他是自性有，而應「名」之「為」所「作法」；這不過眾緣和合所成的所作法而已。一面承認有自性，一面又承認眾緣所作成，這是多麼的矛盾！所以說：「性若是」所「作者，云何有此義」？凡是自「性」有的自成者，必是「無」有新「作」義的常在者；非新造作而自性成就的，決是「不待異法」而「成」的獨存者，這是一定的道理。承認緣起而固執自相有，這在性空者看來，是絕對錯誤的。所以論主在《六十如理論》中說：『若有許諸法，緣起而實有，彼亦云何能，不生常等過』！」


【4】《中論》卷2〈觀有無品第十五．第3偈〉（大正30，20a5-6）：


「法若無自性，云何有他性？自性於他性，亦名為他性。」


【5】《中觀論頌講記》(p.249-p.250 )：「他性，是依他而有自性。依他起法的自相有者，不像一切有部的未來法中自體已成就；他否認自然有性，而承認依他有自性。依論主的批評，這不過是自性見的變形而已。所以說：諸法若有實在的自性，可以以自對他，說有他性。假定諸「法」的實有「自性」都不可得，那裡還「有」實在的「他性」可說？要知道，自性、他性的名詞，是站在不同的觀點上安立的。如以甲為自性，以甲對乙，甲即是他性。所以說：「自性於他性，亦名為他性」。這樣，說了自性不可得，也就等於說他性無所有了。捨棄自性有而立他性有，豈不是徒勞！」


�【1】《中論》卷4〈觀涅槃品第二十五‧第17，18偈〉（大正30，35c23-26）：


「如來滅度後，不言有與無，亦不言有無，非有及非無。


如來現在時，不言有與無，亦不言有無，非有及非無。」


【2】《中觀論頌講記》(p.500-p.501 )：「佛在世時，有外道問佛：如來死後去？如來死後不去？如來死後亦去亦不去？如來死後非去非不去？這就是有、無、亦有亦無、非有非無；屬十四不可記中的四句。如來不記別這四句，可知如來死後，是離此四句分別戲論的。涅槃有有餘、無餘的兩種，像釋尊示寂在拘尸那熙連禪河畔二娑羅樹間，這是無餘涅槃，是「如來滅度後」的涅槃。在這滅度的無餘涅槃中，如來是「不」說是「有」，是「無」，也不說他是亦「有」亦「無」，當然是更不說他「非有及非無」的了。四句是世間的，依世間蘊處界的因緣生滅現象而說的；滅度後即無此可說。外人所以問佛死後去死後不去，因他以為有實在的，可來可去的。佛把他當作戲論看，所以在不受因緣的寂滅中，不記說有能證者，有所證的涅槃，也決不起斷滅見以為是沒有的。正覺成佛，見諦（分得）證了阿羅漢果，都可以名為涅槃，這是有餘涅槃。成佛覺了世間諸相，在世間中來來往往，自由自在，無拘無礙，而如來之所以為如來，也就因通達緣起無自性的畢竟空。在「如來現在」體達畢竟空的有餘涅槃「時」，在正覺涅槃中，也是「不」說他是「有」是「無」，亦「有」亦「無」，及「非有」「非無」的。四句是戲論，而涅槃空寂中，卻一切戲論都息」


� 則＝亦【明】（大正26，117d，n.7）


�【1】《中論》卷1〈觀去來品第二‧第1偈〉（大正30，3c8-9）：


「已去無有去，未去亦無去，離已去未去，去時亦無去。」


【2】《中觀論頌講記》(p.84-p.85 )：「這首頌，是總依三時的觀門中，明沒有去法。說到去，去是一種動作，有動作就有時間相，所以必然的在某一時間中去。一說到時間，就不外已去，未去，去時的三時。若執著有自性的去法，那就該觀察他到底在那一時間中去呢？是已去時嗎？運動的作業已過去了，怎麼還可說有去呢？所以「已去無有去」。未去，去的動作還沒有開始，當然也談不上去，所以「未去」時中，也是「無去」的。若說去時中去，這格外不可。因為不是已去，就是未去，「離」了「已去未去」二者，根本沒有去時的第三位，所以「去時亦無去」。這對三時中去，作一個根本的否定。」


�【1】《中論》卷4〈觀如來品第二十二‧第12偈〉（大正30，30b29-c1）：


「寂滅相中無，常無常等四；寂滅相中無，邊無邊等四。」


【2】《中論》卷4〈觀如來品第二十二‧第13偈〉（大正30，30c13-14）：


「邪見深厚者，則說無如來，如來寂滅相，分別有亦非。」


【3】《中論》卷4〈觀如來品第二十二‧第14偈〉（大正30，30c24-25）：


「如是性空中，思惟亦不可，如來滅度後，分別於有無。」


【4】《中論》卷4〈觀如來品第二十二‧第15偈〉（大正30，30c29-31a1）：


「如來過戲論，而人生戲論，戲論破慧眼，是皆不見佛。」


另參見《中觀論頌講記》(p.405-p.410 )。


�【1】《摩訶般若波羅蜜經》卷10〈37 法稱品〉(大正8，290c28-291a3)：「復次，世尊！我若受持、讀誦般若波羅蜜，心深入法中，我是時不見怖畏相。何以故？


世尊！是般若波羅蜜無相無貌，無言無說。


世尊！無相無貌，無言無說，是般若波羅蜜，乃至是一切種智。」


【2】《大智度論》卷59〈37 校量舍利品〉(大正25，476b29-c3)：「復次，世尊！我若受持般若讀誦，是時乃至不見怖畏相，何況實怖畏！所以者何？一切諸法無相，無言無說故。般若波羅蜜，能令人得是無相法，故無所畏。」


�【1】《摩訶般若波羅蜜經》卷7〈26 無生品〉(大正8，271b19-29)：「我亦不欲令無生法中菩薩作難行，為眾生受種種苦。菩薩亦不以難行心行道，何以故？舍利弗！生難心、苦心，不能利益無量阿僧祇眾生。舍利弗！今菩薩憐愍眾生，於眾生如父母兄弟想，如兒子及己身想；如是能利益無量阿僧祇眾生，是用無所得故。所以者何？菩薩摩訶薩應生如是心：如我一切處、一切種、不可得，內外法亦如是。若生如是想，則無難心、苦心。何以故？是菩薩於一切種、一切處，一切法不受故。」


【2】《大智度論》卷53〈26 無生品〉(大正25，438b12-18)：「若行者初入佛法，用眾生空，知諸法無我；今用法空，知諸法亦空。以此大悲心及諸法空二因緣故，能不惜內外所有，利益眾生，不起難行想，苦行想，一心精進歡喜。如人為自身及為父母、妻子，勤身修業，不以為苦；若為他作，則無歡心。」


� 如是乃至尸羅二句宋元明宮四本俱作長行（大正26，118d，n.1）


《大寶積經》〈郁伽長者會19〉卷82(大正11，479c2-5)：「復次，長者！出家菩薩聞淨戒已，應如是學於四淨戒。何等四？所謂解空，不畏無相，一切眾生起於大悲，入於無我。長者！是名出家菩薩四種淨戒。」


� 生＝相【宋】【元】【明】【宮】（大正26，118d，n.2）


� 無＝有【宋】【元】【明】【宮】（大正26，118d，n.3）


� 自＝生【宋】【元】【明】【宮】（大正26，118d，n.4）


�【1】《中論》卷1〈觀因緣品第一‧第3偈〉（大正30，2b6-7）：


「諸法不自生，亦不從他生，不共不無因，是故知無生。」


【2】《中論》卷1〈觀因緣品第一‧第4偈〉（大正30，2b18-19）：


「如諸法自性，不在於緣中，以無自性故，他性亦復無。」


另詳見《中觀論頌講記》(p.59-p.66 )。


� 如＋（是）【宋】【元】【明】【宮】（大正26，118d，n.5）


� 以下偈頌與《十住毘婆沙論》卷4〈8 阿惟越致相品〉(大正26，39c21-40a13)相同。


� 第一、二偈《中論》無對應的偈頌。


� 第三偈「若捨諸計著，名之為無相；取是捨著相，則為無解脫。」對照《中論》如下：


【1】《中論》卷3〈觀有無品第15〉(大正30，20a23-24)：


「若人見有無，見自性他性，如是則不見，佛法真實義。」詳見《中觀論頌講記》(p.252)。


【2】《中論》卷2〈觀行品第13〉(大正30，18c16-17)：


「大聖說空法，為離諸見故，若復見有空，諸佛所不化。」 


【3】《中觀論頌講記》（p.235- p.237）：「佛陀的所以說諸法性空，不是說宇宙萬有的真實性是空，是為了要我們離卻種種錯誤的執見的。像有、無，生、滅，常、斷，一、異，來、去的這些執見的生起，就因為見有諸法的自性。從根本的自性見中，執著實有的我法。佛知道執自性實有，是流轉生死的根本，所以依緣起假名說一切法空。自性是出於倒見，本無所有的，所以說本性空寂。這用意所在，無非要我們遠離諸見。假定不能理解佛說空的用意，又見有實在的普遍的空性，那就沒有辦法了，諸佛也不能教化了！……勝義觀中，當然空也不可說，不可著。離卻了諸見的錯誤，世俗諦中，洞見諸法的因緣幻有，所以說一切法如幻、如化。在無自性的緣起有中，涅槃亦如幻如化。生死涅槃寂然都無自性，離一切戲論而正見法相。」


� 第四偈：「凡以有取故，因取而有捨，離取取何事，名之以為捨。」對照《中論》如下：


【1】《中論》卷4〈觀顛倒品第23〉(大正30，31b24-25)：


「不因於淨相，則無有不淨，因淨有不淨，是故無不淨。」 


【2】《中觀論頌講記》（p.422-p.423）：「淨不淨相是緣起有的，是互相觀待有的。離了淨相，就沒有不淨相；離了不淨相，就無有淨相。……怎麼能成立淨不淨相的真實自性有呢？真實自有，即失去因緣義；不待他，即不能成立。所以，不因淨相，那就無有不淨相。如承認因淨相才有不淨相，不離了淨相的緣，不淨相即沒有真實自性。所以說：「是故無不淨」。


� 第五偈：「取者所用取，及以可取法，共離俱無有，是皆名寂滅。」對照《中論》如下：


【1】《中論》卷4〈觀顛倒品第23〉(大正30，31c20-21)：


「可著著者著，及所用著法，是皆寂滅相，云何而有著。」


【2】《中觀論頌講記》（p.425-p.426）：「說到執著，計有四種：


一、可著，是所著的境界；


二、著者，是能著的人；


三、著，是在起執著時的著相；


四、所用著法，是執著時所用的工具。


所用的工具，可說是吸取外境的六根；著相，是根境交涉時的那種染著性；能著者，是起執的我；所著的境，就是六塵。外人以為有此四事，即有取著；有取著，當然就有顛倒。然而，在深入諸法性空中，這四事都是寂滅離戲論相的；沒有此四事的實性，那裡真有取著的實性可得！這樣，無有實自性的著法可得，就不可以說邪執是錯誤的顛倒，正觀是非錯誤的不顛倒。試問畢竟空寂無自性中，誰有這倒非倒的事情呢？」


� 第六、七偈：「若法相因成，此即為無性，若無有性者，此即無有相。


若法無有性，此即無相者；云何言無性，即名為無相！」對照《中論》如下：


【1】《中論》卷1〈觀六種品第5〉(大正30，7c9-10)：


「是故今無相，亦無有可相，離相可相已，更亦無有物。」 


【2】《中觀論頌講記》（p.128）：「有的以為虛空的法體是常時存在的，不過要離去物質才顯出他的無礙相，這等於承認二者的可離性。不知相法與可相法是相待共存而不能獨立存在的。虛空與無礙性，那裡可以分離！所以要有無礙性的能相，才有虛空的可相法，假使無礙的能相法無有，那可相的虛空法，也就無有。反過來說：要有虛空的可相法，才有無礙性的能相，假使可相的虛空法是無，那麼，能相的無礙法自然亦復無有了。這兩者既然是因緣的存在，就都沒有自性，是故，現今無有相法，也無有可相法，離了這相可相法以外，還有什麼東西是虛空呢？所以說，更亦無有物。物，是實有自體的東西。虛空是這樣，其他的一切法，也是這樣。因為一切法，不出相與可相的二法，相可相的二法不可得，一切法也就都沒有自體了。」


【3】《中論》卷1〈觀六種品第5〉（大正30，7b8-23）：


「空相未有時，則無虛空法，若先有虛空，即為是無相；


是無相之法，一切處無有，於無相法中，相則無所相。


有相無相中，相則無所住，離有相無相，餘處亦不住。」


另詳見《中觀論頌講記》（p.125-p.127）。


【4】《中論》卷2〈觀燃可燃品第10〉(大正30，15b14-c3)：


「若法因待成，是法還成待，今則無因待，亦無所成法。 


若法有待成，未成云何待，若成已有待，成已何用待。」 


詳見《中觀論頌講記》（p.204）


� 第八偈：「若用有與無，亦遮亦應聽，雖言心不著，是則無有過。」


【1】《中論》卷3〈觀有無品第15〉(大正30，20b17-18)：


「定有則著常，定無則著斷，是故有智者，不應著有無。」 


【2】《中觀論頌講記》（p.256）：「本頌，總結有無二見的墮於斷常；這可說是不知緣起法的必然結論。假使執著諸法決定有實在的自性，就應該以為此法是始終如此的，以為是常住不變的。這樣，就必然執著他是常，而落於常見的過失了！假使執著諸法決定是實無性，那就抹殺因果緣起，相似相續。那必然要執著他是斷，而犯斷見的過失了！為什麼見斷見常都是過失呢？因為諸法是常或斷，即違反緣起的相續，不知緣起正法了。所以，有智慧的多聞聖弟子，不應執著諸法是實有或者實無。這約二人別執斷常而說；也可以約一人前後別執說。」


� 第九、十、十一偈：《中論》無對應偈頌。


� 《十住毘婆沙論》卷4〈8 阿惟越致相品〉(大正26，39a9-b4)；《十住毘婆沙論》卷17〈33 助尸羅果品〉(大正26，116c4-117b11)


� 者＝是【宋】【元】【明】【宮】（大正26，118d，n.6）


� 《初期大乘佛教之起源與開展》(p.26 )：「《寶頂經》：「寶頂」是「寶積」的異譯；龍樹引用這部經處不少，與失譯的《大寶積經》等同本。《寶頂經．〈迦葉品〉》，《迦葉經》，是這部經的四種沙門等部分。現編入《大寶積經》第四十三會的，題為〈普明菩薩會〉。」


� 《大寶積經》卷112〈普明菩薩會43〉(大正11，636c17-28)：「又大迦葉！四種破戒比丘，似善持戒。何謂為四？


◎有一比丘，具足持戒：大小罪中心常怖畏，所聞戒法皆能履行，身業清淨、口業清淨、意業清淨、正命清淨；而是比丘說有我論，是初破戒似善持戒。


◎復次，迦葉！有一比丘誦持戒律，隨所說行；身見不滅，是名第二破戒比丘似善持戒。


◎復次，迦葉！有一比丘具足持戒，取眾生相而行慈心；聞一切法本來無生，心大驚怖，是名第三破戒比丘似善持戒。


◎復次，迦葉！有一比丘具足修行十二頭陀，見有所得，是名第四破戒比丘似善持戒。」


另詳見《寶積經講記》(p.224-229 )；


《寶積經講記》(p.11 )：「四種持戒比丘中，說有我論的，我見不息的，怖畏一切法空的，見有所得的；總之，只要是執我執法的，無論怎樣的持戒，都不能符合如來律行的本意。因為這樣的持戒者，雖好像清淨持戒，而終久──今生或後世要破壞戒法的。」


� （行）＋者【宋】【元】【明】【宮】（大正26，118d，n.7）


� 《大寶積經》卷112〈普明菩薩會43〉(大正11，636a29-b2)：「又大迦葉！謂沙門者，有四種沙門。何謂為四？一者、形服沙門；二者、威儀欺誑沙門；三者、貪求名聞沙門；四者、實行沙門。」


� 求＝淨【宋】【元】【明】【宮】（大正26，119d，n.1）


� 〔求〕－【宋】【元】【明】【宮】（大正26，119d，n.2）


� 明註曰戒南藏作滅（大正26，119d，n.3）


� 《大寶積經》卷112〈普明菩薩會43〉(大正11，636b2-6)：「何謂形服沙門？有一沙門，形服具足，被僧伽梨，剃除鬚髮，執持應器。而便成就不淨身業、不淨口業、不淨意業；不善護身，慳嫉、懈怠，破戒為惡：是名形服沙門。」


� （有沙門）＋具【宋】【元】【明】【宮】（大正26，119d，n.4）


� 《大寶積經》卷112〈普明菩薩會43〉(大正11，636b6-12)：「何謂威儀欺誑沙門？有一沙門，具足沙門身四威儀，行立坐臥，一心安詳；斷諸美味，修四聖種；遠離眾會，出家憒鬧之眾；言語柔軟。行如是法，皆為欺誑，不為善淨，而於空法有所見得；於無得法生恐畏心，如臨深想；於空論比丘生怨賊想：是名威儀欺誑沙門。」


� 明註曰八南藏作入（大正26，119d，n.5）


� 《大寶積經》卷112〈普明菩薩會43〉(大正11，636b12-17)：「何謂名聞沙門？有一沙門，以現因緣而行持戒，欲令人知；自力讀誦，欲令他人知為多聞；自力獨處，在於閑靜，欲令人知為阿練若，少欲知足，行遠離行。但為人知，不以厭離，不為善寂，不為得道，不為沙門婆羅門果，不為涅槃：是為名聞沙門。」


� （但）＋於【宋】【元】【明】【宮】（大正26，119d，n.6）


� 人＝會【宋】【元】【明】【宮】（大正26，119d，n.7）


� 〔名〕－【宋】【元】【明】【宮】（大正26，119d，n.8）


� 《大寶積經》卷112〈普明菩薩會43〉(大正11，636b17-28)：「復次，迦葉！何謂實行沙門？有一沙門，不貪身命，何況利養！聞諸法空無相無願，心達隨順，如所說行。不為涅槃而修梵行，何況三界！尚不樂起空無我見，何況我見眾生人見！離依止法，而求解脫一切煩惱；見一切諸法本來無垢，畢竟清淨，而自依止亦不依他。以正法身，尚不見佛，何況形色！以空遠離，尚不見法，何況貪著音聲言說！以無為法，尚不見僧，何況當見有和合眾！而於諸法無所斷除，無所修行，不住生死，不著涅槃。知一切法本來寂滅，不見有縛，不求解脫：是名實行沙門。」


以上四種沙門詳見《寶積經講記》(p.209-220 )。又《大寶積經》的四種沙門的其它譯本：


1、後漢．月支國三藏支婁迦讖譯《佛說遺日摩尼寶經》卷1(大正12，192c15-193a3)


2、晉代譯，失三藏名《佛說摩訶衍寶嚴經》卷1(大正12，198c1-27)


3、（趙宋）西天譯經三藏朝散大夫試鴻臚少卿、傳法大師臣施護奉詔譯《佛說大迦葉問大寶積正法經》卷4(大正12，212c9-213a16)


4、宋．居士沮渠京聲譯《佛說迦葉禁戒經》卷1(大正24，912a25-b11)


5、梁．扶南三藏曼陀羅仙、共僧伽婆羅等譯《大乘寶雲經》卷7〈寶積品7〉(大正16，280c21-281a22)


另參見《初期大乘佛教之起源與開展》(p.1164-1165 )；《寶積經講記》(p.2-4 )。


� 樂＝隱【宋】【元】【明】【宮】（大正26，119d，n.9）


� 《集一切福德三昧經》卷中（大正12，994b1-21）：「爾時佛告淨威力士，……善男子！菩薩摩訶薩為集此戒，乃至失命終不毀犯，不為王位護持禁戒，不為生天、不為帝釋、不為梵王護持禁戒。不為封邑、不為自在，不為妙色、護持禁戒，不為端正、不為名稱、不為讚歎、不為利養，不為恭敬、不為活命，不為飲食、不為臥具、不為病藥護持禁戒。


不為眼色、不為耳聲、鼻香、舌味、色界、護持禁戒，不畏地獄、餓鬼、畜生，不為救護護持禁戒，不畏人道貧窮、困苦護持禁戒。不畏天道貧窮苦故護持禁戒。不畏天、龍、夜叉、乾闥婆、阿修羅、緊那羅、迦樓羅、摩[目*侯]羅、中貧苦惱故護持禁戒。





為佛種故護持禁戒，為住聽法如聞而行護持禁戒、為僧種故護持禁戒，為欲出過生老病死、憂悲苦惱故護持禁戒。為欲解脫諸眾生故護持禁戒，為安樂利益諸眾生故護持禁戒，欲住佛法故護持禁戒，欲轉法輪故護持禁戒，為集聖種故護持禁戒，為不斷佛法僧種故護持禁戒。


為妙神通故護持禁戒，為戒、定、慧、解脫、解脫知見故護持禁戒，為神足變化應現無方護持禁戒。如是持戒──不毀、不缺、不穿，堅實，無所作為，具足成就，精妙無染、清淨香潔，智者所讚諸佛所歎，如法修行堅固真實。」


� 《集一切福德三昧經》卷中(大正12，994b21-c2)：「若菩薩成就如是持戒，不失十法，何等十法？謂：1、不失於轉輪王位，既在是位不生放逸，悕望欲得無上菩提願得見佛；2、不失帝釋，既得是處不生放逸，悕望欲得無上菩提願得見佛；3、不失梵王，既生是處不生放逸，悕望欲得無上菩提願得見佛；4、淨信正真不失聞法。5、如所聞法善能分別；6、不失攝取菩薩智慧。 7、不失無斷無礙辯才。8、不失集聚一切善根。9、不失一切諸佛聲聞緣覺所讚。10、不失疾能通達一切諸佛智慧；若菩薩成就如是持戒，不失此十法。」


� 間＝人【宋】【元】【明】【宮】（大正26，119d，n.10）


�《集一切福德三昧經》卷中(大正12，994c2-6)：「菩薩成就如是戒聚：1、諸天常禮。2、諸龍宗敬。3、夜叉常供。4、諸乾闥婆亦常供養。5、阿修羅敬侍。6、諸王婆羅門長者居士皆尊重之。7、智者常趣。8、諸佛常念。9、諸天世人常師事之。10、常愍眾生。」


�《集一切福德三昧經》卷中(大正12，994c6-9)：「若菩薩如是淨持戒聚，不生四處，除化眾生。何等四：1、不生邊地。2、不生無佛國。3、不生邪見家。4、不生惡道。菩薩如是淨持戒聚，不生四處。」


�《集一切福德三昧經》卷中(大正12，994c9-13)：「復次，善男子！菩薩如是淨持戒聚，不失四法。何等四？所謂：1、不失菩提之心。2、不失念佛。3、不失聞法。4、既聞法已，乃至無量阿僧祇劫而不忘失。是為菩薩淨持戒聚不失四法。」


�《集一切福德三昧經》卷中(大正12，994c13-16)：「善男子！若菩薩如是淨護戒聚，不值四處：1、不值法滅。2、不值刀兵劫。3、不值飢餓劫。4、不值劫燒。菩薩如是淨持戒聚不值是四。」


�《集一切福德三昧經》卷中(大正12，994c16-18)：「復次，善男子！菩薩如是淨持戒聚，得四勝法，所謂：1、不誑佛。2、不誑諸天。3、不誑眾生。4、不誑自心。菩薩如是淨持戒聚得四勝法。」


�《集一切福德三昧經》卷中(大正12，994c18-26)：「復次，善男子！菩薩成就護持戒聚，離十種畏，何等十？1、離地獄畏。2、離畜生畏。3、離餓鬼畏。4、離貧窮畏。5、離不稱讚畏。6、離諸纏畏。7、離諸聲聞緣覺位畏。8、離天、龍、夜叉、乾闥婆、阿修羅、迦樓羅、緊那羅、摩睺羅伽、拘辦茶羅剎等畏。9、離魁膾刀杖火毒等畏。10、離諸師子、虎、豹、熊、羆，及多勒叉、狐狼、蟒蛇、貓、鼠、百足毒蛇、蠥哥王賊等畏。菩薩如是住淨戒聚離十種畏。」


�《十住毘婆沙論》卷10〈21 四十不共法品〉(大正26，71c19-72a2)：「四十不共法者：一者、飛行自在，二者、變化無量，三者、聖如意無邊，四、聞聲自在，五、無量智力知他心，六、心得自在，七、常在安慧處，八、常不妄誤，九、得金剛三昧力，十、善知不定事，十一、善知無色定事，十二、具足通達諸永滅事，十三、善知心不相應無色法，十四、大勢波羅蜜，十五、無礙波羅蜜，十六、一切問答及記具足答波羅蜜，十七、具足三轉說法，十八、所說不空，十九、所說無謬失，二十、無能害者，二十一、諸賢聖中大將，二十五、四不守護，二十九、四無所畏，三十九、佛十種力，四十、無礙解脫。是為四十不共之法。」


� 任＝住【宮】（大正26，120d，n.1）

